ԱՄՓՈՓԱԹԵՐԹ
«Փրկարարական ծառայության համազգեստի ձևը, տրման կարգը և օգտագործման ժամկետները սահմանելու մասին» Հայաստանի Հանրապետության կառավարության որոշման նախագծի կապակցությամբ պետական կառավարման համակարգի շահագրգիռ մարմինների առարկությունների և առաջարկությունների կապակցությամբ

	N
	Առարկության, առաջարկության հեղինակը, գրության ամսաթիվը, համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ ֆինանսների նախարարություն
30 դեկտեմբեր 2019 թվականի
N 01/11-1/21770-2019
		«Փրկարարական ծառայության համազգեստի ձևը, տրման կարգը և օգտագործման ժամկետները սահմանելու մասին» ՀՀ կառավարության որոշման նախագծին (այսուհետ՝ Նախագիծ) կից ներկայացված հիմնավորման համաձայն նախատեսվում է փոփոխել տոնական համազգեստի կրման ժամկետը (5 տարվա փոխարեն դարձնել 10 տարի), որը կհանգեցնի կրկնակի ֆինանսական տնտեսումների, բացի այդ նախատեսել նոր հանդերձանքներ, մասնավորապես, թիկնոց-անձրևանոց, փրկարար ձմեռային կիսաերկար բաճկոն, ևս մեկ աշխատանքային համազգեստ և այլն:
	Ելնելով վերոգրյալից՝ հայտնում ենք, որ Նախագծից բացակայում են նախատեսվող փոփոխությունների արդյունքում ակնկալվող տնտեսումների և ծախսերի ֆինանսական գնահատականը, ինչպես նաև տոնական համազգեստի կրման ժամկետների երկարաձգման նպատակահարմարության վերաբերյալ հիմնավորումները:
	Միաժամանակ, անհրաժեշտ է ներկայացնել տեղեկատվություն՝ յուրաքանչյուր տարում համազգեստի փոխարինման քանակների և ֆինանսական միջոցների մերաբերյալ:
	Ընդունվել է
	Նախագծին կից հիմնավորման մեջ և պետական բյուջեի վրա ազդեցության վերաբերյալ տեղեկանքում ներկայացվում է Նախագծով նախատեսվող փոփոխությունների արդյունքում ակնկալվող տնտեսումների և ծախսերի ֆինանսական գնահատականը, ինչպես նաև տոնական համազգեստի կրման ժամկետների երկարաձգման նպատակահարմարութ-յան հիմնավորումը:

	2.
	ՀՀ պաշտպանության նախարարություն
30 դեկտեմբեր 2019 թվականի
N ՊՆ/510/3047-2019
	Նախագծի վերաբերյալ դիտողություններ և առաջարկություններ չկան:

	ՀՀ արդարադատության նախարարություն
24 մարտ 2020 թվականի
N 01/27.0.01/6544-2020
	1.	«Փրկարարական ծառայության համազգեստի ձևը, տրման կարգը և օգտագործման ժամկետները սահմանելու մասին» Հայաստանի Հանրապետության կառավարության որոշման նախագծի /այսուհետ՝ նախագիծ/ նախաբանում «56-րդ հոդվածի» բառերից առաջ անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
2.	Նախագծի 1-ին կետի 1-ին ենթակետով սահմանվող N 1 հավելվածի /այսուհետ՝ Հավելված/ 1-ին գլխի 1-ին կետից անհրաժեշտ է հանել «Հայաստանի Հանրապետության արտակարգ իրավիչակների նախարարության» բառերը նկատի ունենալով «Պետական կառավարման համակարգի մարմինների մասին» օրենքի 9-րդ հոդվածի 12-րդ մասի դրույթները:
3.	Հավելվածի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի դրույթներին:
4.	Նախագծի 1-ին կետի 2-րդ ենթակետով սահմանվող N 2 հավելվածի 24-րդ կետում միաժամանակ կիրառվում են «ծառայությունից արձակվելու դեպքում» և «ծառայողի ազատվելու ժամանակ» տերմինները:
   Այս առումով անհրաժեշտ է հստակեցնել վերոնշյալ տերմինների միաժամանակյա կիրառման նպատակահարմարությունը:
	Ընդունվել է
	Կատարվել են համապատասխան փոփոխություններ:




Արտակարգ իրավիճակների նախարար 	Ֆելիքս Ցոլակյան
